
Podnesak Ombudsmena za ljudska prava Bosne i Hercegovine o primjeni UN Konvencije o
pravima radnika migranata i ¢lanova njihovih porodica

I. UvVOD

Institucija Ombudsmena za ljudska prava BiH (u daljem tekstu: institucija Ombudsmena)
uspostavljena je 1996. godine u skladu s aneksima IV i VI Opéeg okvirnog sporazuma za mir u
Bosni i Hercegovini (Dejtonski sporazum) i odredbama Zakona o ombudsmenu za ljudska prava
Bosne i Hercegovine', kao nezavisna institucija, sa zadatkom da §titi ljudska prava i promovira
dobru upravu i vladavinu prava. Institucija Ombudsmena je akreditirana u statusu ,,A*“ od Globalne
Alijanse nezavisnih institucija za promociju i zastitu ljudskih prava (GANHRI) u 2017. godini.

Institucija Ombudsmena u svom djelovanju se susrece sa nizom problema koji otezavaju njeno
funkcioniranje posebno vezanih za nedostatak neophodnih materijalnih i finansijskih resursa. Ovo
je prepoznato i od Podkomiteta za akreditaciju GANHRI koji je u svojoj posljednjoj odluci o
akreditaciji od 24.11.2017. godine konstatovao da ,,priznaje kompleksnu politicku situaciju u kojoj
institucija Ombudsmena djeluje i pohvaljuje napore koje institucija Ombudsmena ulaze za
usvajanje amandmana na Zakon o Ombudsmenu BiH da bi se rijesile bojazni koje je ranije izrazio
SCA*. Nesporno da postoji potreba usvajanja predlozenih amandmana na Zakon o ombudsmenu, te
poduzimanje mjera u cilju jaCanja kapaciteta institucije Ombudsmena kako bi bila u mogucnosti
izvrSavati dodijeljeni mandat, u skladu sa Pariskim principima.

U okviru svog mandata Ombudsmeni prate i izvrSavaju obaveze iz Medunarodne konvencije o
zaStiti prava svih radnika migranata i ¢lanova njihovih porodica (u daljem tekstu: Konvencija), kroz
posjete i monitoring stanja u Imigracionom i Azilantskom centru, te drugim mjestima gdje se nalaze
migranti, postupanjem po individualnim zalbama, te kroz saradnju sa civilnim drustvom koje se
bavi pitanjem migracija. U periodu od 2012.-2018. godine u Instituciji su zaprimljena ukupno 42
predmeta iz ove oblasti.

I1. POZITIVNI ASPEKTI

U periodu izvjestavanja od 2012. do 2016. godine Bosna i Hercegovine je postigla napredak u
implementaciji Konvencije. U navedenom periodu:

! “Sluzbeni glasnik BiH”, br. 19/02, 35/04 i 32/06.

o Usvojen je novi Zakon o strancima’ kojim su regulisani uvjeti i postupak ulaska stranaca,
vizni 1 bezvizni rezim, putne isprave za strance, boravak i1 udaljenje stranaca, prihvat i
stavljanje pod nadzor kao i1 nadlezni organi vlasti u primjeni zakona, prekrsaji i dr.

o Usvojen je novi Zakon o azilu’ kojim su uredena pitanja uvijeta i postupka za odobravanje
izbjeglickog statusa, statusa supsidijarne zastite, prestanak i ukidanje izbjeglickog statusa i
statusa supsidijarne zastite, privremena zastita, identifikacijski dokumenti, pravba i obaveze
trazitelja azila, izbjeglica 1 stranac pod supsidijarnom zastitom kao i druga pitanja iz oblasti
azila.

o Usvojen je Zakon o pruZanju besplatne pravne pomoéi® koji za cilj ima da osigura svakoj
fizickoj osobi djelotvoran i jednak pristup pravdi u postupku pred tijelima i institucijama
Bosne i Hercegovine pred kojima se ostvaruju ili §tite pojedinacna prava, obaveze i interesi.

o Usvojene su lzmjene i dopune Zakona o zabrani diskriminacije’, &me su pojatani
mehanizmi zastite, te utvrdena diskriminacija po osnovu, dobi, invalidnosti 1 seksualne
orijentacije, rodnog identiteta, spolnih karakteristika.

o Usvojena je Strategija u oblasti migracija i azila i Akcioni plan za period 2016-2020
godine’. Osnov strategije ¢ine principi zakonitosti, sigurnosti drzave, medunarodne saradnje
1 integracije.

o Uspostavljeno je Koordinacijsko tijelo za pitanja migracija u Bosni i Hercegovini (u daljem
tekstu: Koordinacijsko tijelo),” kao stalno tijelo zaduZeno za koordiniranje aktivnosti
izmedu nadleznih institucija koje se bave problematikom migracija i azila.

e Uspostavljena je saradnja nadleznih institucija koje se bave pitanjem migracija sa
nevladinim organizacijama, na nacin da osobama pod medunarodnom zaStitom pravnu
pomo¢ pruza udruZzenje “Vasa prava BiH”, na osnovu potpisanog Protokola sa
Ministarstvom sigurnosti Bosne i Hercegovine. Iskustva Ombudsmena BiH pokazuju da
sve zalbe koje su Ombudsmeni Bosne 1 Hercegovine zaprimili u vezi sa problematikom
migracija su upucene od strane Udruzenja “Vasa prava BiH”.

e Zenska nevladina organizacija Fondacija BH inicijativa Zena pruza psihosocijalnu podriku
osobama pod medunarodnom zastitom, dok organizacija MFS-EMMAUS implementira
projekte direktne asistencije i zaStite Zrtava trgovine ljudima i migranata, prevencije i
podizanja svijesti medu rizi€nim skupinama i opéom populacijom. Ovaj model saradnje
udruzenja sa drZzavnim ministarstvom nadleznim za poslove migracija i Ombudsmenom
svakako moze posluziti kao primjer dobre prakse.

III. ZABRINUTOSTI

Stanje u oblasti migracija u BiH, u periodu izmedu dva periodi¢na izvjestaja je potrebno razdvojiti
na dva dijela: 1) period do 31.12.2017. godine i 2) period od 1.1.2018. godine do momenta
sacinjavanja ovog podneska.

1) Prvi period je obiljezen sporadicnim, kontroliranim ulaskom i kretanjem migranata, gdje je
Bosna i Hercegovina prepoznata, uglavnom kao zemlja tranzita, za migrante iz drugih zemalja, te

Z Sluzbeni glasnik BiH, broj 88/15.

? Sluzbeni glasnik BiH, br. 11/16 1 16/16.

* Sluzbeni glasnik BiH broj 83/16.

3 Sluzbeni glasnik BiH broj 66/16.

® Strategija u oblasti migracija i azila i Akcioni plan za period 2016.- 2020. godine,

" Odluka Vijeéa Ministara Bosne i Hercegovine o formiranju Koordinacijskog tijela za pitanja migracija u BiH, Sluzbeni glasnik
BiH, broj 10/13 od 11.02.2013. godine

zemlja porijekla, gdje gradani BiH odlaze u druge zemlje zbog ekonomske i politicke situacije u
zemlji. Institucionalni kapaciteti su u prvom periodu bili dostatni za izvrSavanje svih obaveza
utvrdenih u zakonu.

2) Drugi period je obiljezen dramaticnim porastom broja migranata koji su uSli u Bosnu i
Hercegovinu (i ulaze svakodnevno u Bosnu i Hercegovinu) i koji uglavnom koriste Bosnu i
Hercegovinu za tranzit prema zemljama Evropske Unije. Tako je od pocetka 2018. godine do dana
pisanja ovog Podneska registrovano ukupno 9.326 migranata koji su usli u Bosnu i Hercegovinu, s
tim da se procjenjuje da se oko 3.000 migranata trenutno nalazi u Bosni 1 Hercegovini.
Konstatovano je da se oko 25% migranata odnosi na migrante iz Sirije, dok su preostalih 75%
migranata tzv. ekonomski migranti. Takode, vazno je ista¢i i da skoro svi registrovani migranti
spadaju kategoriju tzv. nereguliranih migranata® odnosno kategoriju stranaca nereguliranog statusa,
(u procentu cak i preko 98%). Na kraju, konstatovan je i odredeni broj migrantskih porodica sa
djecom.

Institucija Ombudsmena sprovela je u periodu april-juni 2018. godine monitoring stanja u ovoj
oblasti, te se kao zaklju¢ak namece da se u Bosni i Hercegovini trenutno odvija proces tzv.
mjesSovitih migracija. Preklapaju se motivi migracija, tako da imamo strance koji su u potrazi za
boljim uvjetima zivota/ekonomski migranti i1 strance koji traze utociste/osobe pod medunarodnom
pravnom zastitom. Bosna i Hercegovina je dominantno tranzitna zemlja za migrante iz Pakistana,
Irana, Iraka, Maroka, Tunisa, AlZzira, Libije, Sirije, Afganistana..., te nadlezni organi nemaju
kapacitete da adekvatno odgovore na ove izazove. Poveéan priliv migranata i kontinuitet tog
procesa, zahtijeva obavezu dodatne mobilizacije materijalnih, finansijskih i ljudskih resursa kojima
Bosna i Hercegovina ne raspolaze.

S druge strane, treba istaknuti da sloZzena ekonomska, politicka i1 socijalna situacija u Bosni 1
Hercegovini uzrokom je povecanog broja migracija i gradana Bosne i Hercegovine koji napustaju
Bosnu i Hercegovinu.

Ombudsmeni Bosne i Hercegovine iskazuju svoju zabrinutost u vezi sa neefikasnoS¢u u postupanju
nadleznih organa u Bosni i Hercegovini, koja je evidentna u svim fazama postupanja prema
migrantima, Sto ukljucuje:
e Cesto odstupanje od zakonske obaveze osiguranja informacija migrantima o njihovima
pravima na njihovom jeziku ili jeziku koji razumiju;
e postupak komunikacije vezano za izdavanje potvrde o iskazanoj namjeri za traZzenje azila
1 Cinjenica da ova potvrda postoji samo na sluzbenim jezicima BiH, te da dosadaSnji
naCin komunikacije sa migrantima nije osigurao da oni razumiju smisao i pravnu
pozadinu ove potvrde;
e u pocetnoj fazi ovog drugog perioda, odnosno u prvoj polovini ove godine bilo je
primjetno neosiguranje adekvatnog institucionalnog stvarnog usmjeravanja migranata
koji su iskazali namjeru da ¢e traziti azil i da je napomena na Potvrdi da se upucuju u
Azilantski centar u Delijas samo formalne, a veoma rijetko sustinske priorode, te da je

8 U vecini slu¢ajeva radi se o migrantima koji su u Bosnu i Hercegovinu usli ili ulaze bez ikakvih identifikacionih dokumenata, na
mjestima koja nisu predvidena za prelazak drzavne granice, a preseljavaju se iz jedne u drugu drzavu uz krSenje pravnih propisa
drzave u koju ulaze, odnosno protiv volje organa drzave na ¢iju teritoriju ulaze. Ve¢ina migranata iskazala je namjeru da trazi azil
iako je za njih Bosna i Hercegovina uglavnom zemlja tranzita.

Zvanicnici koriste razli¢ita terminoloska odredenja migranata u javnosti: ilegalni migranti, migranti i izbjeglice. Portparol Agencije
Ujedinjenih naroda za izbjeglice UNHCR za jugoistoénu Evropu Neven Crvenkovi¢ definisao je migranate i izbjeglice koji su u
drzavu usli na neregularan nacin, bez potrebnog odobrenja ili dokumenta koji se traze u skladu s propisima o imigracijama kao
neregularne migrante, a ne ilegalne, Sto ima odredenu, i neta¢nu, pomalo "kriminalnu" konotaciju. Termin, neregularni migrant,
koriste svi organi i institucije UN-a, EU, Vije¢a Evrope.

ve¢ina ovih osoba zavrSavala na ulicama Sarajeva, te drugih gradova Bosne i
Hercegovine;

e neosiguran prevoz migranata, posebno u sluc¢ajevima kada se radi o grupama, porodici sa
djecom 1 da se ovaj vid zbrinjavanja sporadi¢no primjenjuje od slucaja do slucaja, bez
jasnih kriterija, Sto stvara prostor za djelovanje razli¢ih posrednika, ukljucujuéi i
krijumcarenja koji svojim djelovanjem pocinju da odreduju rute njihovog kretanja unutar
BiH i dalje;

e sporost u procesu registracije migranata koji su iskazali namjeru da ¢e traziti azil, zbog
¢ega se ove osobe nalaze u ,,pravnom limbu®, nemaju odluke nadleznih organa ¢ime su
onemoguéene i da traZe sudsku zastitu;’

e neosiguranje efikasnog zbrinjavanja djece bez roditeljske pratnje i da je evidentiran
odredeni broj djece migranata u Bosni i Hercegovini, a kojim nije imenovan staratelj u
skladu sa zakonom, te je nejasno tko zastupa interes ove djece u postupku. '

Prisutan je problem evidentiranja migranata, zbog ¢ega je otezana njihova registracija, odlucivanje
o statusnim pitanjima, te osiguranje pristupa garantiranim pravima, a onemoguceno je i kreiranje
sistemskih mjera od strane drzave u ovoj oblasti'".

Definicija

Clanom 2. Konvencije definisan je termin migrant, kao i sva druga znadenja pojmova koja su
vezana za proces migracije, dok je ¢lanom 5 utvrdeno ko se ima smatrati radnicima migrantima i
¢lanovima njihovih obitelji, a ¢lanom 6. su definisani pojmovi drzave porijekla, tranzita i destinacije
radnika migranata. Ombudsmeni konstatuju da ¢lan 6. Zakona o strancima definira pojmove vezano
za strance, medutim ne sadrzi definiciju pojma migrant, kao ni definicije tko se ima smatrati
radnikom migrantom 1 ¢lanom njegove porodice, kao 1 druge pojmove koji su definisani u ¢l. 2-6
Konvencije, sto ukazuje da Zakon o strancima nije uskladen sa Konvencijom o pravima radnika
migranata.

Pristup sudu

Vlasti u Bosni i Hercegovini osigurale su, u skladu sa ¢lanom 18. Konvencije pristup sudu i sudsku
zaStitu radnicima migrantima i ¢lanovima njihovih porodica. Sudska zaStita osigurana je pod
jednakim uslovima, kako za drzavljane Bosne 1 Hercegovine tako i za radnike migrante i ¢lanove
njihovih porodica.

Kada se govori o pristupu sudu u pravnim postupcima, Ombudsmeni ukazuju na dosadasnju
efikasnost Suda BiH koji u veoma kratkom period, uz puno uvazavanje medunarodnih standard
ljudskih prava, odlucuje po tuzbama migranata u pravnim sporovima. Ipak, ¢injenica da je u Bosni i
Hercegovini ve¢ izvjesno vrijeme povecan priliv migranata, koji su iskazali namjeru da ¢e traziti
azil, te da u tim sluc¢ajevima nije donesena odluka u upravnom postupku, stvorila je situaciju da se
te osobe nalaze u tvz. pravnom limbu, odnosno prostoru “izmedu”, a bez odluke upravnog organa

9 7-SA-05-765/18 Z-SA-05-779/18, Z-SA-05-592/18, Z-SA-05-593/18, Z-SA-05-594/18, Z-SA-05-595/18, Z-SA-05-596/18, Z-SA-
05-597/18, Z-SA-05-598/18, Z-SA-05-599/18

10 7.SA-01-689/18, Z-SA-01-690/18, Z-SA-01-691/18, Z-SA-05-607/18, Z-SA-05-608/18, Z-SA-05-609/18, Z-SA-05-610/18, Z-
SA-05-611/18, Z-SA-01-556/18, Z-SA-01-557/18, Z-SA-01-558/18,Z-SA-01-559/18, Z-SA-01-560/18,Z-SA-01-561/18, Z-SA-05-
562/18

1 7.SA-04-415/18, Z-SA-05-765/18, Z-SA-05-779/18, Z-SA-05-399/18, Z-SA-05-432/18, Z-SA-05-592/18; Z-SA-05-593/18; Z-
SA-05-594/18; Z-SA-05-595/18; Z-SA-05-596/18; Z-SA-05-597/18; Z-SA-05-598/18; Z-SA-05-599/18.

ne mogu traziti ni sudsku zastitu. Ipak ne smije se zanemariti ni ¢injenica da ovakvo stanje u vecini
slu¢ajeva odgovara i migrantima, s obzirom da iskazana namjera traZenja azila je samo nacin
legalizacije boravka u Bosni i Hercegovini i1 da ve¢ina od njih Zeli da napusti Bosnu 1 Hercegovinu.
Ombudsmeni ukazuju na vaznost hitnog postupanja u ovim slucajevima u cilju izvrSavanja
zakonom predvidenih obaveza s ciljem utvrdivanja statusa migranata i osiguranju prava shodno
tom status.

Zakonom o strancima propisan je period maksimalnog trajanja nadzora, tj. detencije u
Imigracionom centru'?. Tokom posjete Imigracionom centru'® utvrdeno je da vrijeme zadrzavanja
u Imigracionom centru zavisi od duzine postupka utvrdivanja identiteta korisnika. Veliki broj lica
koji se smjeStaju u Imigracioni centar ne posjeduju identifikacione dokumente, i uglavnom daju
laZne izjave o identitetu Sto dodatno produzava vrijeme boravka u Imigracionom centru.

Besplatna pravna pomo¢

Osiguranje besplatne pravne pomo¢i u Bosni i Hercegovini prati strukturu drzave. Zakon o
besplatnoj pravnoj pomoc¢i Bosne 1 Hercegovine propisuje da se besplatna pravna pomo¢ pruza u
okviru Ministarstva pravde Bosne i Hercegovine putem Ureda za pruZanje besplatne pravne pomoci
koji je unutarnja organizaciona jedinica Ministarstva. Dodatna teSko¢a u ostvarivanju pravne
pomodi je i Cinjenica da Ured nije popunjen.

Radnici migranti iz BiH

Bosna i Hercegovina u posljednje dvije godine sve izrazajnije postaje drzava porijekla i slabo su
primjetne mjere kojim bi se prevenirali uzroci odlaska BiH drzavljana u druge zemlje, posebno
mladih. U posljednje vrijeme je izrazena i intencija da se finansijske doznake srodnicima u zemlji
upucene od strane BiH radnika migranata dodatno oporezuju. Ovo kao primjer zloupotrebe radnika
migranata iz Bosne 1 Hercegovine Ombudsmeni navode sluc¢aj eksploatisanja
bosanskohercegovackih radnika migranata. Ombudsmeni konstatuju da drzava nije poduzela
adekvatne mjere u cilju sprecavanja zloupotrebe prava radnika migranata'®. TuZilaitvo Bosne i
Hercegovine podiglo je 2014. godine optuznicu protiv 13 osoba koje tereti da su viSe od 600 ljudi iz
Bosne i Hercegovine 1 zemalja regiona, uputili na rad u Azerbejdzan, gdje su ih drzali u
necovjecnim 1 nehumanim uslovima. Sudski proces u konkretnom slucaju je u toku.

12 Zakon o strancima, ¢lan 119. (Period odredivanja i produZenje nadzora) (1) Stranac ostaje pod nadzorom do trenutka dobrovoljnog
napustanja ili prisilnog udaljenja iz BiH ili toliko dugo koliko je potrebno za izvrSenje svrhe nadzora, odnosno dok se razlozi koji su
bili osnov za stavljanje stranca pod nadzor bitno ne izmijene, ali najduze do roka odredenog rjeSenjem o stavljanju pod nadzor,
odnosno rjeSenjem o produzenju nadzora. (3) Strancu se rjeSenjem odreduje nadzor smjeStanjem u imigracioni centar na period
najduze do 90 dana. (4) Po proteku roka iz stava (3) ovog €lana, a ako i dalje postoje razlozi iz ¢lana 118. (Odredivanje nadzora) stav
(3) ovog zakona iz kojih je strancu odreden nadzor, strancu se moze produziti nadzor svaki put najvise do 90 dana, tako da ukupno
trajanje nadzora u imigracionom centru ne moze trajati duze od 180 dana. (5) Izuzetno od stava (4) ovog ¢lana, u slucaju nedostatka
saradnje stranca u postupku udaljenja ili kasnjenja u pribavljanju potrebnih dokumenata iz drzave u koju se stranac vrada, trajanje
nadzora moze se produziti i na period duzi od 180 dana. (6) Ukupno trajanje nadzora u imigracionom centru ne moze biti duze od 18
mjeseci u kontinuitetu.

1> Obavljena posjeta Imigracionom centru 05.04.2018. godine.

"pred Evropskim sudom za ljudska prava pokrenut je postupak u predmetu "Zoleti¢ i drugi protiv Azerbejdzana". Ovaj predmet
povlaci Ustavom propisanu obavezu BiH da obezbijedi zastitu svojih gradana u inostranstvu. Zbog toga je agentu BiH pred
Evropskim sudom za ljudska prava u Strazburu nalozeno da interveniSe kao strana u postupku. Postupak protiv Azerbejdzana je
pokrenula grupa od 33 radnika iz BiH. Oni su tuzili Azerbejdzan jer su u toj zemlji bili podvrgnuti ropskom i prinudnom radu.

Pitanje zaposSljavanja stranaca uredeno je entitetskim i Zakonom o zaposljavanju stranaca Brcko
Distrikta. Kao poseban uslov za zasnivanje radnog odnosa prema Zakonu o strancima potrebno je
pribaviti radnu dozvola prije ulaska u Bosnu i Hercegovinu. Ombudsmeni Bosne i Hercegovine
izrazavaju zabrinutost pravnim uredenjem na ovaj nacin iz razloga §to se od stranca za dobijanje
radne dozvole zahtijeva da ima regulisan boravisni status a istovremeno za regulisanje boravisnog
statusa mora imati izdatu dozvolu za rad. Radi naprijed navedenog nuzno je harmonizirati
zakonodavstvo kojim se ureduje oblast zaposljavanja stranaca u Bosni i Hercegovini.

Socijalna prava

Uzivanje socijalnih prava nije adekvatno osigurano $to pokazuju individualne Zalbe zaprimljene u
instituciji Ombudsmena koje ukazuju na pojavu krSenja ljudskih prava djece pod
medunarodnopravnom zastitom bilo da su u pratnji roditelja/staratelja i djece koja se nalaze u
pokretu sa i/ili bez roditelja/staratelja. Postupak postavljanja staratelja djeci bez pratnje, traje
neopravdano dugo.

U cilju zasStite najboljeg interesa djeteta, neophodno je hitno postupanje u postupku postavljanja
staratelja koji bi poduzimao mjere u cilju zasStite malodobne osobe bez roditeljskog staranja te
poduzeo mjere kojima bi se osiguralo pravo na boravak u Bosni i Hercegovini. Djeci bez/sa
pratnje/om kao i porodicama neophodno je osigurati pristup stalnom psihosocijalnom savjetovanju.

Segment socijalne zastite izmedu ostalog podrazumijeva i osiguranje zaStite posebno ugrozenih
kategorija. Tokom posjete 1 vrSenjem monitoring stanja u Imigracionom i Azilantskom centru, te
drugim mjestima, kroz saradnju sa civilnim sektorom Ombudsmeni istiCu da je zaStita prava
posebno ugrozenih kategorija (kao Sto su trudnice, lica liSena poslovne sposobnosti, starija i
nemocna lica, tesko bolesna lica, lica s invaliditetom, trudnice, lica s dusevnim smetnjama te zrtve
trgovine ljudima, zrtve mucenja, silovanja ili drugog psihi¢kog, fizickog 1 spolnog nasilja)
osigurana kroz projekte civilnog sektora.

Zdravstvena zasStita

Prema Zakonu o azilu, stranci koji borave u Bosni 1 Hercegovini imaju pravo na pristup primarnoj
zdravstvenoj  zastiti. Pitanje obezbjedenja adekvatne zdravstvene zaStite karakteriSe
nekoordiniranost 1 poteSko¢e u postupku ostvarivanja prava na pristup sekundarnoj i tercijarnoj
zdravstvenoj zastiti'®.

Trgovina ljudima

Izvjestaj State departmenta'” ukazuje na propuste Bosne i Hercegovine u ispunjavanju u potpunosti
minimalnih standarda za eliminaciju trgovine ljudima. Ombudsmeni Bosne i Hercegovine cijene
vaznim ista¢i preporuke State departmenta kojima se nalaze definisanje u postupanju osoblja koje
ostvaruje prvi kontakt sa osobama koje su zrtve trgovine ljudima. S tim u vezi Ombudsmeni
zakljucuju da je potrebno uspostaviti mehanizme preporuka i izvrsiti obuke osoblja koje ostvaruje

' 7-SA-01-689/18, Z-SA-01-690/18, Z-SA-01-691/18
'97-SA-04-415/18
'7 https://www.state.gov/j/tip/tls/tiprpt/2018/; https://www.state.gov/documents/organization/282798.pdf



prvi kontakt sa zrtvama, na nacin da se pristup istragama i1 procesuiranje implementira tako da se
zrtva stavlja u fokusu paznje. Odredbe kriviénih zakona entiteta i Brcko Distrikta u dijelu koji se
odnosi na krivi¢no djelo trgovina ljudima, uskladene su sa odredbama Krivi¢nog zakona Bosne i
Hercegovine i sa medunarodnim standardima u oblasti trgovine ljudima.

IV.  PREPORUKE

Imaju¢i u vidu sve iznesene zabrinutosti vezane za primjenu Konvencije o pravima radnika
migranata i1 ¢lanova njihovih porodica, Ombudsmeni Bosne i Hercegovine smatraju da bi u cilju
unapredenja prava nevedene grupacije trebalo:

1. Aktivirati sve mjere predvidene Strategijom u oblasti migracija i1 azila i akcioni plan za
period 2016. - 2020. godine, koje izmedu ostalog ukljucuju: povecanje efikasnosti nadzora i
kontrole drzavne granice Bosne i Hercegovine, znacajno unapredenje sistema kontrole
ulaska i1 boravka stranaca u Bosni i Hercegovini; podizanje na visi nivo zastite bezbjednost
gradana Bosne 1 Hercegovine;

2. Povecati broj kadrovskog osoblja, odnosno jacati kapacitete institucionalnih mehanizama
nadleznih za postupanje po pitanju migracija, uklju¢ujuéi Sektor za azil, Grani¢nu policiju
Bosne i Hercegovine i Sluzbu za poslove sa strancima;

3. Uspostaviti operativno tijelo sa visokim stepenom mobilnosti i potpune involviranosti
¢lanova tog tijela na rjeSavanju problema migracija , a u odnosu na njihove redovne poslove
1 zadatke. Operativnost i djelovanje ovog tijela treba da bude 24 sata;

4. Uspostaviti prihvatni centar/e u kojem /im ¢e biti zbrinuti svi migrant koji se trenutno nalaze
u Bosni 1 Hercegovini. U svakom prihvatnom centru treba da bude osiguran prihvat,
smjestaj, ishrana 1 zdravstvena zastita migranata, te zadovoljavanje drugih prava;

5. Uspostaviti jasne operativne procedure za postupanje svih nadleznih organa s jasnim
definisanjem tijela/osoba za odlucivanje u sluc¢ajevima koje nije moguce predvidjeti
procedurama;

6. Definisati ulogu medunarodnih organizacija, nevladinih organizacija, te volontera, kako bi
sestemski 1 na adekvatan nacin bila iskoriStena njihova spremnost da pomognu u procesu;

7. Podizanje javne svijesti o Konvenciji sa ciljnim grupama vladini sluzbenici i gradanstvo.

Ombudsmeni Bosne 1 Hercegovine

